
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
        Իրավական ակտի անհրաժեշտությունը (նպատակը).
        Հայաստանի Հանրապետության կառավարության որոշման նախագիծը բխում է 2023 թվականի մայիսի 11-ի N 734-Լ «Հայաստանի Հանրապետության վարչապետի հովանու ներքո ուժային կառույցների միջև անցկացվող բանակային խաղերի կանոնակարգը, կազմակերպման և անցկացման կազմկոմիտեի կազմը, մասնակցության հայտի օրինակելի ձևը, ստուգողական կետի նկարագրի սյունակներում կիրառվող նշանների օրինակելի ձևը, նախահաշիվը և ժամանակացույցը հաստատելու մասին» Հայաստանի Հանրապետության կառավարության որոշման 2-րդ կետից և ՀՀ վարչապետ Նիկոլ Փաշինյանի կողմից 2022 թվականի հունվարի 17-ին ՀՀ պաշտպանության նախարարությունում անցկացված խորհրդակցությանը կայացված որոշումից՝ ի գիտություն ընդունելով ՀՀ վարչապետի դիրքորոշումն առ այն, որ «Հայաստանի Հանրապետության Վարչապետի հովանու ներքո ուժային կառույցների միջև անցկացվող բանակային խաղեր»-ին պետք է մասնակցեն ՊՆ, ԱԱԾ, Ոստիկանության, Փրկարար ծառայության, ինչպես նաև ՊՊԾ, ՊԵԿ, Քննչական կոմիտեի և Գլխավոր դատախազության թիմերն՝ ըստ մարզաձևերի:
        Ընթացիկ իրավիճակը և խնդիրները.

      Ֆիզիկական ակտիվությունը ֆիզիկական առողջության հզոր միջոց է: Ուժային կառույցների աշխատակիցների ֆիզիկական պատրաստվածությունը սպորտի և ֆիզիկական դաստիարակության, առողջության և առողջապահության կարևորագույն բաղկացուցիչ մասն է, այն համարվում է պետության սոցիալական քաղաքականության կարևորագույն ուղղություններից մեկը: Ռազմակիրառական մարզաձևերը մասսայականացնելը, ֆիզիկական պատրաստականության դերն ու նշանակությունը բարձրացնելը, ինչպես նաև կառույցների միջև մարզական առողջ մթնոլորտ ստեղծելը կապահովվի ուժային կառույցների աշխատակիցների ֆիզիկական պատրաստության անհրաժեշտ մակարդակը:
Բանակային խաղերի մրցաձևերը ընտրվել են հաշվի առնելով, որ  Հայաստանի Հանրապետության զինված ուժերում յուրաքանչյուր տարի այդ ռազմակիրառական մրցաձևերից անցկացվում են մրցումներ և այդ մրցաձևերով Հայաստանի Հանրապետության զինված ուժերը մասնակցում են նաև միջազգային մրցաշարերի՝ մասնավորապես ԱՊՀ մանակից պետությունների պաշտպանության նախարարներին կից մարզական խորհրդի, ինչպես նաև ռազմական սպորտի միջազգային խորհրդի (CISM) կողմից կազմակերպվող առաջնություններին: 
2023 թվականի մայիսի 11-ի «Հայաստանի Հանրապետության վարչապետի հովանու ներքո ուժային կառույցների միջև անցկացվող բանակային խաղերի կանոնակարգը, կազմակերպման և անցկացման կազմկոմիտեի կազմը, մասնակցության հայտի օրինակելի ձևը, ստուգողական կետի նկարագրի սյունակներում կիրառվող նշանների օրինակելի ձևը, նախահաշիվը և ժամանակացույցը հաստատելու մասին» Հայաստանի Հանրապետության կառավարության N 734-Լ որոշման Հավելված N5 –ով  հաստատված նախահաշվում տեղի է ունեցել վրիպակ: Հաստատված նախաշվային գումարը կազմել է 49723,17 հազար դրամ:  Ներկայացվում է 43068,1 հազար դրամ գումարի ճշտված նախահաշիվ: 
Անհրաժեշտություն է առաջացել ՀՀ կրթության, գիտության, մշակույթի և սպորտի նախարարության՝ «1148. Արտադպրոցական դաստիարակության ծրագիր» ծրագրի «11016.«ՀՀ հանրակրթական ծրագրեր իրականացնող ուսումնական հաստատությունների 11-րդ դասարանների աշակերտների ռազմամարզական ճամբարի կազմակերպում» միջոցառման համար նախատեսված գումարից  43068.1 հազար դրամ ուղղել ՀՀ կրթության, գիտության, մշակույթի և սպորտի նախարարության՝ «1163. Մասսայական սպորտ« ծրագրի, «11024 «Հայաստանի Հանրապետության վարչապետի հովանու ներքո ուժային կառույցների միջև անցկացվող բանակային խաղեր» միջոցառմանը, որը կիրականացվի դրամաշնորհային մրցույթի արդյունքում հաղթող ճանաչվող կազմակերպության կողմից:
        Նախահաշիվը և անհրաժեշտ հիմնավորումները կցվում են:
         Կարգավորման նպատակը և բնույթը.
         Որոշման նախագծի ընդունմամբ կապահովվի ուժային կառույցների աշխատակիցների ֆիզիկական վարժություններով մշտապես զբաղվածությունը, կամրապնդվի նրանց  առողջությունը  և երկարակեցությունը:

Նախագծի մշակման գործընթացում ներգրավված ինստիտուտները և անձինք.
       Հայաստանի Հանրապետության  կրթության, գիտության, մշակույթի և սպորտի և Հայաստանի Հանրապետության պաշտպանության նախարարությունների  մասնագետները:  

       Իրավական ակտի կիրարկման դեպքում ակնկալվող արդյունքը. 
       Որոշման ընդունման դեպքում ակնկալվում է ռազմակիրառական մարզաձևերի մասսայականացում, ֆիզիկական պատրաստականության դերի ու նշանակության բարձրացում, ուժային կառույցների միջև մարզական առողջ մթնոլորտի ստեղծում: Յորաքանչյուր տարի ակնկալվում է՝ 184 անձանց մասնակցության ապահովում, որից 120 մարզիկ, 8 ղեկավար, 16 ներկայացուցիչ և 40 մրցավար:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:
 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
Նախագիծը բխում է 2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշման  դրույթներից 4.8-րդ կետի  դրույթներից՝ մասնավորապես.
Կառավարությունը խթանելու է Հայաստանի Հանրապետությունում ֆիզիկական կուկտուրայի և սպորտի միջոցով՝ բնակչության շրջանում առողջ ապրելակերպի և ակտիվ հանգստի արմատավորումը, ֆիզիկական կուլտուրայի և սպորտի միջոցով՝ բնակչության առողջության ամրապնդումը, երկարակեցությունը, հայրենիքի պաշտպանությանը պատրաստ սերունդների դաստիարակումը:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
       Չկան:
